
OPERATION NEHEMIA
February 6 & 7, 2021 khân Aizâwl khaw chhûng 
leh dai vêlah Operation Nehemia neih a ni a, 
Speaker leh Counselor-te hmun 10-ah in\hen 
darhin hun an hmang a; tin, February 13 & 14, 
2021-ah neih chhunzawm leh a ni bawk.

OLD AGE DAY CARE TI TÂWP
Synod Conference Centre hmuna kum upa 
lamte inkawm hlimna atana hmun buatsaih \hin 
chu hri leng avanga April, 2020 a\anga khar chu 
boruak awm danin a zir zui loh tak zel avangin 
tih tawp a ni ta rih.

RAMTHAR BOARD VAWI 171-NA
February 3, 2021 khân Synod Ramthar Board 
Committee vawi 171-na chu J.M. Lloyd Hall, 
Synod Office-ah an \hu. Committee hi Synod 
Moderator Rev. Dr. C. Lalhlira'n a kaihruai a. 
Synod Inkhâwmpui 97-na (2020)-in Bial thar 
hawn a remtih angin Jugicherra Bial (Barak 
Area) leh Chhimtuipui Bial (Masihi Sangati) 
te hawn thar a niin Bialtu Pastor tûrte pawh 
dah ngheh nghâl an ni a. SEC remtihna angin 
Bru \awnga Pathian Biak Inkhâwm Hruaina 
Bu buatsaih mêk a nih thu te, Synod Mission 
Board hnuaia Contract basis-a thawk mêk 
zîngah kum 2021-a Contract renew zat 1106 
an awm a, Field chhûnga transfer 28 awmin 
Inter-Field transfer 11 leh transfer (contract) 
63 an awm thu te, tûn hnaiah thawktu thi 
pathum an awm thu te târ lan a ni bawk.

REVIVAL SPEAKER INTUAITHARNA
Kum 2020 chhûngin Revival Speaker-te 
puala intuaitharna hun hman theih a nih loh 
avângin kum 2021-ah chuan Intuaitharna 
hun hi March 24-27, 2021 chhûngin Synod 
Conference Centre-ah hman tûra ruahman 
a ni a. Riak lûta hun hman tûr a ni ang. 
Revival Committee chuan hun hman dân tûr 
kimchang pawh a siam nghal bawk.

CHOIR CONDUCTOR TRAINING
Synod Worship Committee buatsaihin March 
2-5, 2021 chhungin Synod Conference 
Centre-ah Choir Conductor Training neih a 
ni dâwn a. Training hi chhûn lamah neih a ni 
ang a, lehlânga kal tûr a ni. Trainee-te hi an 
training chhûngin kal lam leh haw lam bâkah 
chhûn lama an ei leh in pawh Synod Worship 
Committee-in a tumsak bawk dawn a ni.
 Heng hunah hian Synod Music zirtîrtu 
hrang hrangten zirtîrna an pe \hîn a ni.

THLA 10 ZET BIAK INA INKHÂWM THEIH 
LOH HNUAH FEBRUARY NI 7, 2021 A|ANGIN 

INKHÂWM |AN A NI LEH TA!

 Khawvêl puma hripui lêng, Covid-19 laka invên nân India sawrkârin March 22, 2020 
(Pathianni)-a ‘Janata Curfew’ a puan chu Ministry of Home Affairs-in ram pum huap inkhârkhip 
(National Lockdown) puan chhunzawmin January 31, 2021 thleng inkhâwm theih a ni lo va. Tun 
hnaia inkaihhruaina, SOP (Standard Operating Procedure) tihchhuah tharah sakhaw biakna hmuna 
\hutna awm zâtve luah tâwk inkhâwm phal a nih tâkah chuan, Pathianni vawi 46 lai Biak Ina 
vantlâng Pathian biak inkhâwm neih a nih tawh loh hnuah February 7, 2021 khân inkaihhruaina 
zâwm chungin inkhâwm theih a ni leh ta.

 Khawvêl huap hripui lêng, covid-19 
pandemic hi khawvêl ram tinin an buaipui hle 
a, mi thiamte lo rin lâwk aia thihpui an tam 
avâng leh damdawi lama invênna (vaccine) 
hmuh chhuah a nih mai loh avângin kum 2020 
kum tâwp lam thleng khân mipui pun khâwmna 
lam chi chu khap a ni. Mizoram sawrkâr pawhin 
India sawrkâr inkhârkhip thupêk chhuah zûl 
zuiin March 25, 2020-ah thupêk a chhuah a. 
Chu thupêk ken tel, inkaihhruaina (Annexture 
VI. 9)-ah chuan, “Biak In reng reng mipui tân 
khâr vek tûr a ni a. Eng sakhaw inkhâwm mah 
phalsak tûr a ni lo,” tih a ni a. He thupêk ang 
hian inkhâwm loh a ni ta zêl a, hemi a\anga thla 
hnih hnu vêlah kal tûr zât bithliah chin awmin 
Zîng |awng\ai Inkhâwm phal a ni a, kohhran 
tinin Zîng |awng\ai Inkhâwm hi an nei zui ta 
a. Biak Ina Pathian biak inkhâwm erawh chu 
hri inkai darh theihna a nih hlauhthâwn thuah 
kalpui loh tûra tih a ni zêl a. Pathianni vawi 46 
lai Biak Ina a huhova Pathian biak inkhâwm neih 
a nih tawh loh hnuah sawrkârin inkhârkhip hlih 
kaihhruaina thar a tihchhuah leh tâk avângin 
Synod OM chuan inkhâwm kalpui dân tûr a 
ngaihtuah a, hetiang hian thuchhuah a siam a:
 “Covid-19 hripui lêng avângin March 22, 
2020 a\angin thla sâwm emaw lai chu Kohhran 
Inkhâwm neih theih a ni lo va. Tûnah hian 
Sawrkârin Inkaihhruaina (Standard Operating 
Procedure) siam tharin February 2021 
a\ang chuan Inrinni leh Pathianni chhûnah 
Kohhran Inkhâwm phalsak a ni ta. Hemi 
chungchâng hi Synod Officers’ Meeting (OM) 
chuan a ngaihtuah a. Kan Kohhran chuan 
Pathianniah Inkhâwm kalpui tûr a ni ang a. 
‘Chhûn’ tih hian ‘Khaw ên chhûng’ a huam niah 
a ngai a. Hemi chhûnga Inkhâwm kalpui dân tûr 
chu Tualchhung Kohhranin anmahni remchân 
dân leh \ha bera an hriat ang \heuha rêl mai 

tûrah a ngai a ni (Vide OM 3:27 of 20.01.2021).
 “Inkhâwm zai leh zai loh thuah chuan 
Sawrkârin Kaihhruaina a siam zui ni se, 
Inkhâwma telte hripui inkaidarh theihna tûr 
lakah kan him theihna tûrin fîmkhur leh uluk 
taka ruahmanna siamin inkhâwm kalpui \heuh 
tûrin Kohhran tinte kan ngên a ni,” tiin (Circular 
No.42 of 2021).
 Inkhâwm thei zât bi tuk  ‘inkhâwmna 
hmuna lêng zâtve emaw, mi 200 chin emaw, 
a tlêm zâwk zâwk,’ tia kaihhruainaa ziah chu 
Synod hruaituten ‘inkhâwmna hmuna leng 
zâtve’ tih ni zâwk se tiin sawrkârah ngenna an 
thlen a, Mizoram sawrkâr pawhin chu chu rem 
a tih tâk avângin chumi zûl zui chuan Synod 
Secretary Upa Lalrinmuanan thuchhuah a siam 
leh a, hetiang hian:
 ‘Covid-19 hripui lêng laka Inkaihhruaina 
(SOP) Mizoram Sawrkârin a duan tharah 
February 2021 a\angin Inrinni leh Pathiannia 
Kohhran Inkhâwm kalpui theih a nih tâk thu 
leh Biak In \hutnaa leng zât a\anga 50% (mi 200 
aia tam lo) tih chu Kohhran lian leh member 
tamah chuan kalpui a harsat êm avângin 
Synod Officers' Meeting (OM) chuan en nawn 
leh tûra ngenna Mizoram Sawrkarah a thlen a 
(Vide OM 3:27 of 20.01.2021). Hei hi en nawna 
tidanglamin siam \hat leh a ni a, a lâwmawm 
tak zet a ni. 
 ‘Mizoram Sawrkârin Pathian Biak 
Inkhâwm kalpui dân tûr Kaihhruaina (SOP) 
chu duang  tharin tihchhuah a ni a. Hei hi ngai 
pawimawha zawm \heuh pawh tum ngei tûrin 
Tualchhung Kohhran tinte kan ngên a. Kohhran 
mite himna tûra SOP duante hi \ha taka zawm a 
nih theih nân SOP Implementation Committee 
pawh ruat \heuh ni se a duhawm hle a ni,’ tiin 
(Circular No.43 of 2021).
 Hetia sawrkârin chhûn lama inkhâwm 

LOCKDOWN KRISTIAN

 Covid-19 hripui lêng avânga kum 
khat dâwn lai Biak In-a inkhâwm theih a 
nih loh hnu-ah kum 2021 February thla 
a\angin Biak In-a inkhâwm theihna 
kawngka zîm tê hawn a lo ni ta hi a 
lâwmawm hle. He kawngka zîm tê 
inhawng hi Kohhranhoten \angkai thei 
ang bera hman kan tum \heuh va. Kan 
hman thiam dân erawh chu a inchen vek 
lo mai thei. Hripui a la reh loh avângin 
inkhârkhipna hnuaiah sawrkârin fîmkhur 
takin kawng min hawnsak a ni tih hre reng 
ila. Dân zawm tûr chi hrang hrangin min 
hual tuau mai - Biak In-a leng thei zât ve 
inkhâwm tûr, inkâr hlat deuh taka \hut tûr, 
hmai tuam tûr, zai loh tûr tih te a ni. Pi leh 
pu ten ‘khuang lova chai’ an tih ang deuh 
kha a ni âwm e. He kawngka inhawng hi a 
zîm êm avângin ‘a che che sih hlawkah’ tih 
ang deuhvin fîmkhur taka kan hman a \ûl 
hle dâwn a ni. Sawrkâr dân bawh chhe lo 
va rau taka inkhâwm kan zir a ngai dâwn 
a, dân bawh chhe chunga inkhâwm chu a 
Kristian viau lo vang. Chêp lutuka inhriatna 
avânga ‘a rau lo êm mai, ka inkhâwm peih 
lo’ kan ti sup sup mai a nih chuan eng 
ang Kristian nge ka nih tih inenfiah a ngai 
khawp ang.

Kristian nun hi a hlimawm leh a nuam chinah 
a fiah ngai lo va, tuarna leh harsatnaah a 
lang fiah zâwk \hin. Pasal\ha huaisen zia hi 
tapchhak zâwlah hriat fiah theih a ni lo, 
pasal\ha a nih hriat fiah theihna chu hmun 
râl\i leh sahrâng hmaah a ni zâwk. Chutiang 
bawk chuan Kristian \ha chu a mup mup-
ah a lang fiah thei lo va, fûr khaw chhe 
hnuaiah te, thlasik khaw vâwt hnuaiah te, 
khaw lum kârah te, inkhârkhipna chêp tak 
hnuaiah te a lang fiah \hîn. Kan Lal Isua 
pawh kha Jerusalema lal anga a luh ni-ah 
khân vênpui a mamawh lo, Gethsemane 
huana tuarna leh lungngaihna hmunah 
khân a ni ‘min vênpui rawh u’ a tih zâwk 
ni. Chuvâng chuan inkhârkhipna hnuaia 
kawngka zîm tê inhawngah hian ‘mei leh 
tui lianin min hual vêl; mahse, min dang 
zo lo’ tih hla sa chunga kristian nun ze 
mawi lan chhuahtîra inkhâwm tlatte hi 

Lockdown Kristian chu an ni e.

theih dân tûr a rawn ruahman tâkah chuan 
kohhran tam zâwk chuan mipui an inkhâwm 
kim theih nân ruahmanna siamin a inchhâwka 
inkhâwm dân tûr an ruahman a. Aizâwla 
Kohhran tam ber chuan Chawlhni chawhmâ leh 
chawhnu inkhâwmah hian Upa Bial inchhâwka 
inkhâwm dân tûr an ruahman a, \henkhat vawi 
thum inkhâwm buatsaih te pawh an awm a 
ni. |henkhat chuan inkhâwm kâr lakah K|P 
inkhâwm/Fellowship hun te an ruahman a, a 
\henin chawhnu inkhâwm bânah K|P, Kohhran 
Hmeichhia, Masihi leh Pavalai inkhâwm an 
buatsaih bawk.
 March 21, 2020 zân a\anga Pathian be ho 
thei lo kha a hun pangngaia Biak In dâr a han 
rik meuh chuan mipui kan phu suau a ni ber a. 
Inkhâwm pawh an \ha thawkhat hle. Kohhran 

tam zâwkin Sunday School zirlai khaikhâwmin 
thawhlâwm an la khâwm a. Sunday School zirlai 
zir lova sermon inkhâwma hmang kohhran eng 
emaw zât an awm bawk.
 Biak Ina inkhawmte inkâr hlata \hut tûra 
tih a nih bâkah hmai tuam vek tûra tih a la ni 
a, zai phal a la nih loh bawk avângin hripui 
lên hmaa inkhâwm ang chu a la ni pha lo hle 
a. Inkhâwm bâna Biak In kawta indin chilha 
ti ti ho te, mipui tâna ei leh in buatsaih te a 
la rem lo bawk nên mipui inkhâwm boruak a 
la rit ru hle. Chutih laiin inkhâwm theih a ni 
ta hrim hrim te, hri kai an tlem tial tial leh 
damdawi ina enkawl ngai an tlêm zêl te chu 
a lâwmawm an tih thu an sawi hlawm a. Tih 
\hin dân pangngaia inkhâwm theih thuai pawh 
a beiseiawm ta hle.

Phêk 1-na zawmna...

PRO. PASTOR ORIENTATION

KRISTIAN |HALAI PAWL 

 February 2-5, 2021 chhûng khân 
Probationary Pastor Orientation Programme, 
Synod Conference Centre, Mission Vêng-ah 
neih a ni a. Pro. Pastor Orientation hi Pro. 
Pastor lâk tharte tâna buatsaih niin kum tina 
neih \hin a ni.
 Orientation programme hi February 2 
zân khân hawnna inkhâwm neih niin Synod 
Moderator, Rev. Dr. C. Lalhlira'n inlawmna 
leh Keynote Address a sawi a. Orientation 
chhûng hian subject hrang hrang - Church 

Administration chungchâng te, Inkhâwmpui 
leh committee kalhmang te, Synod Rules & 
Regulation chungchâng te leh thil pawimawh 
hrang hrang te an zir a ni. February 5 zân 
khân OM member-te nên inkawm hona neiin 
Orientation programme hi khâr a ni.
 Tûn \um Orientation-ah hian Pro. Pastor 
14 an tel a, Mission Field leh Manipur Area-a 
awmte chu Field Secretary leh Administrative 
Secretary-ten a \ûl anga lo kaihruai tûra beisei 
an ni.

  Kristian |halai Pawl (K|P) Bial 
Conference chu January 22 - 24, 2021 chhûng 
khân Bial hrang hrangah sawrkâr inkaihhruaina 
dân zâwm chungin tluang taka neih a ni. 
 Bial \henkhat erawh chu a hun pangngaia 
hmang thei lo an awm bawk a. Bial Conference 
hman dân hi Bial committee-in ngaihtuahin 
a remchân dân anga hman a ni a, Bial hrang 
hranga hman dân a inang vek lêm lo a ni. 
Kumin K|P Bial Confenrence-ah hian zân lam 
programme awm lovin chhûn lamah rorêl 
inkhâwm chauh neih a ni.
 K|P-ten Synod Hospital-a damlo rethei, 
awm man pe thei lote puala zan khat inkhâwm 
thawhlâwm an lâk khâwm ` 6,42,106 chu 

CK|P Leader Rev. Vânlalmuanpuia Khiangte-in 
Synod Hospital Director, Dr. L.H Thanga Singson 
hnênah January 27, 2021 khân a hlân.

www.mizoramsynod.org

 Râl Vêngtu chuan a râl vên bûk a\ang 
chuan a tawtawrawt hman thiam a hâm a, 
hetiang hian thufing tawi tê tê a aupui a, 
mipui chuan an ngaithla \hap a:

"1. Thu dik chauh sawi la, thu dik zawng 
zawng sawi chhuah erawh a \ha kher lo.

2. Pulpit chawpui aia sabji bazar leh 
khawimaw laia sermon tlachawp bai 
pawlha inpir puar chu thlarau lam pum a 
na duh.

3. Sâwma pakhat pêk chungchângah 
eng eng a\anga pêk tûr nge tih buaipui ai 
chuan mahni sum deh chhuah a\anga pêk 
mai hi a hna khat zâwk.

4. Sakawlh, sakawlh tia iak iaka Kristian 
Kohhran puh sakawlhtute hi an puha aiin 
an kawlh zâwk. Hêngho hi sakawlh tirhkoh, 
thlarau vâkvai, ‘Jerusalem training chhuak 
inti, Jerusalem Lal hmu si lo’ an ni. Keini 
chuan sakawlh chanchin kan sawi kan sawi 
ve lo va. Sa nunnêm, sa zaidam Beramno 
Lal Isua chanchin kan hril zâwk \hîn.

5. Mahni Kohhran thil aia mi dang thil 
ngaihsân leh buaipui hi pasal, mahni nupui 
laka rinawm lo leh nupui, mahni pasal laka 
rinawm lo ang an ni.

6. Thusawitu lâr apiang ûma phêt phêt 
hi sâwm lohva ruai \hehna apiang pan nên 
a danglam teh chiam lo.

7. Ram humhalh tûr chuan neitu rilru 
put a ngai. Neitu rilru pu nasa apiangin 
ram humhalh tûrin an tih theih tâwk an 
ti a, tuar huamin huaisen takin chêt an la 
a, tuar pawh an tuar nge nge \hîn. Thu 
ringawta ram humhalh tumtu chuan a 
chân nge nge \hîn,” a ti a.

SYNOD HOSPITAL, DURTLÂNG THILPÊK DAWNTE
(NOVEMBER, 2020)

I. CHARITY FUND:
1. Pu Lalrinmawia, Durtlâng Zion Vêng ` 1,000/-
2. Sel Foundation, Chanmari, Aizâwl ` 30,000/-
3. Lalchhuansânga S/o PC Sângluaia, Vênghlui ` 2,000/-
4. Lungdai Hmâr Vêng Kohhran ` 4,000/-
5. Lungdai Kohhran ` 4,000/-
6. Kohhran Pavalai Pâwl, Govt. Complex, Aizâwl ` 10,000/-
7. Lallen Bial Kohhran Hmeichhia ` 5,000/-
8. Airfield Kohhran ` 5,000/-
9. K|P Chawnpui Vêngthlang Branch, Aizâwl ` 20,000/-
10. Hunthar Vêng Kohhran Hmeichhia, Aizâwl ` 20,000/-
11. Bairabi Chhimvêng Kohhran ` 5,000/-
12. Bairabi Kohhran Hmeichhia ` 6,000/-
13. Bairabi Bial Kohhran Hmeichhia ` 1,500/-
14. Muallungthu Bial Kohhran Hmeichhia ` 7,000/-
15. Pi Lalremi M/o RC. Lalrêngpuii, Zemabâwk North ` 2,500/-
16. Pu Zodinliana, Mission Vêng ` 1,500/-
17. Nisapui Bial Kohhran Hmeichhia ` 4,000/-
18. Pu Lalhmachhuana, Electric Vêng, Aizâwl ` 2,000/-
19. K|P Chalrâng Bial ` 5,000/- 
20. Unknown ` 1,000/-

II. GRACE HOME TANA PE :
1. Hunthar Vêng Kohhran Hmeichhia, Aizâwl Rs 10,000/-
2. K|P., Champhai Vêngthlang Bial Rs 12,000/-
3. Aibâwk Bial Kohhran Hmeichhia Rs 5,000/-

III. THISEN  PETUTE UNIT ZÂT
1. K|P, Zotlâng Branch, Aizâwl 40

2. K|P, Sihphîr Vêngthar Bial 18
3. K|P, Sihphîr Branch 18

IV. THIL  DANG  PETUTE :
1. Mr. Mittu Nath, AM Surgical, Guwahati Eye Unit tân Dehumidifier 

(` 44,500/- man) 
2. Pu Rohnûna Râltê, Republic Venghlun, Aizawl K.Ward tân Plastic 

Chair 2 \ha tak min pe
3. Govt. Complex Kohhran Ramthar Committee, Aizawl Hmunphiah 

107 lai min pe
4. North Hlimen Pa (Hming thup) Maipawl Quintal 1 min pe
5. State Bank of India, Regional Office, Aizawl PPE full set 100
6. Pu R. |hasiama te nupa, Zonuam, Aizâwl NCB-a hman tûr Plastic 

Dustbin \ha tak 4
7. Chawnpui Bial Kohhran Hmeichhia, Aizawl Krismas thilpêk ` 

10,000/-
9. Khawzawl Venglai Bial Kohhran Hmeichhia |hutthlengsei 10
10. The Commandant, 46th Assam Rifles,  Buhfai bags 10, Chini bag 
 AR Lammual, Aizawl  1 leh chi fun 20 lai min pe

 Khawngaihna leh duhsaknaa thilpêk min petute zawng zawng 
hnênah Lalpa Isua Krista hmingin lâwmthu kan sawi tak meuh meuh 
a ni. Hêng in thilpêk kan dawnte hian dam lo awm man harsate thla-
muang takin a awmtîr bâkah Hospital mamawh tam tak min phuhruk-
sak bawk a ni.

     Sd/- REV. R. RAMDINMAWIA
                     Chaplain

AIZAWL THEOLOGICAL COLLEGE 
THU THAR

• ATC zirlaite Hostel lût: Covid-19 hripui 
lêng avânga hun rei tak Hostel khâr a nih hnuin 
ATC zirlai \henkhat BD I, BD Final Year, M. Th. 
Final Year leh DCPC te chuan February 12, 2021 
(Zirtâwpni) khân Hostel an lût. Zirlai Hotel lûtte 
hian sawrkârin SOP a siam te \ha taka zâwmin, 
an vaiin RAgT Test neihpui vek an ni.
• ATC Field chei \hat a ni: Bialtu MLA Pu 
Vânlalhlanan MLA Fund a pêk ` 4,00,000 (chêng 
nuai li) hmangin ATC field chei \hat a ni a, lung 
remin, a chhuat lai mâmin thirlêna hung chhuah 
vek a ni.
• Hnatlâng: December 29, 2020 zân khân 
ATC Field panna kawng siam \hain Campus 
hnatlâng neih a ni a, zîng dâr 2 vêl thleng 
thawkin alkatra mâm taka phah a ni. February 
6, 2021 (Inrinni) khân ATC Field-a Volley Ball 
Court siam hnatlâng neih a ni bawk.
 February 6, 2021 vêk hian Kristian |halai 
Pâwl, Leitan South Branch te meilam sialin 
ATC-ah an hnatlâng a. K|P member \hahnem 
tak thawk chhuakin Campus-a miten an lo 
\awiâwm a ni. K|P Branch Leitan South chungah 
an lâwm hle.
• ABC Cable thlun hna chhunzawm: P&E 
Department-in ATC Campus-a ABC Cable eng 
emaw chen an thlunsak tawh chu kumin hian 
thlun chhunzawm leh tûrin a hmanrua te dah 
belhin a ban te phunin hmâ an la \an leh ta.

KRAWS LIAN PROJECT
 Mizoram Synod-in Aizawl Theological 
College rama Kraws Lian din tuma hmâ a lâkna 
chuan hmâ sâwn zêlin mi mal, kohhran leh 
pâwl eng emaw zâtin thawhlâwm an thawh 
tawh a. Pawisa thawh khâwm hi ` 64,10,950 
lai a tling tawh a ni.
 Kraws sân zâwng hi ft. 164 (50 mtrs) niin 
a bân sei zâwng hi ft. 40 ni tûra ruahman a ni. 
Thawhlâwm luh dân tlângpui chu hetiang a ni 
–
1. Kohhran mal leh Bial - ` 50,03,000
2. Mi mal leh pâwl ho dang - ` 11,67,850
3. Kohhran Hmeichhia/K|P/KPP/
 Mission Field etc. - `   2,40,100
 Total - ` 64,10,950
 Thawhlâwm thawhtute hming leh thawh 
zât hi uluk taka chhinchhiaha vawn \hat a ni 
a. He project atân hian theih ang anga \an lâk 
zêl a ni a, thawhlâwm thawh duhte tân englai 
pawhin a thawh theih reng a ni.

BIAL KOHHRAN HMEICHHE 
INKHÂWMPUI

 February 12 - 14, 2021 chhûng khân 
hmun hrang hrangah Bial Kohhran Hmeichhe 
Inkhâwmpui neih a ni. Hripui lêng mêk avângin 
kum dang angin hman a remchâng lo va, 
Inkhawmpui hman dân tûr hi Bial Hmeichhe 
Committee-in ngaihtuahin a remchân dân 
anga hman a ni a; Bial hrang hranga hman dân 
pawh a inang vek lo a ni. Dân zawm a ngaih 
avângin chhûn lamah rorêl inkhâwm neih a ni.
 Mizoram Presbyterian Kohhran chuan 
Bial Kohhran Hmeichhe Inkhâwmpui hi 
rualkhai taka hman a nih theih nân a hun tûr 
hi Synod-in ruahmanna siamin February thla 
Pathianni vawi 2-na hmanga neih \hin a ni.

MISSIONARY TRAINING
COLLEGE HRIATTIRNA

 Missionary Training College (MTC)-ah Bachelor 
of Missiology (B. Miss) zir duh tân dîl theih a ni leh 
ta. Dilna Form leh Prospectus hi ` 50/- in office hun 
chhûngin MTC Office a\anga lâk chhuah theih a ni e.
Dîl thei chin : Cl XII pass chin
Dîlna thehluh hun
hnuhnung : 31 March, 2021
Entrance Test : 14 April, 2021
   (9:30 AM @ MTC)
Interview : 16 April, 2021
   (10:30 AM @ Synod  
                                             Committee Room I)

(Hemi chungchang hriattirna chhuah tawh kha 
tuna mi ang hian tihdanglam a ni e)

 Sd/- Principal
 Missionary Training Centre
 Mission Vêngthlang
 2310157 / 2301337 / 9612164982

www.mizoramsynod.org



 Phêk 4-na  SYNOD Newsletter FEBRUARY 2021

Published and Typeset by The Synod Literature & Publication Board. Printed at Govt. Press, Aizawl. Copies - 1,50,000Published and Typeset by The Synod Literature & Publication Board. Printed at Synod Press. Copies - 1,50,000

WOMEN CENTRE-AH ZIRLAI LUT THARTE LAWMNA HUN HMAN A NI

 February 8, 2021 (Thawh\anni) chhûn 
dâr 12:30 khân Mizoram Presbyterian 
Kohhran Hmeichhiate enkawl Women Centre, 
Phunchawng-ah puan \hui zirna batch 7-na leh 
puan tah zirna batch 5-na hawnna hun hman a 
ni a. Kum 2021 chhûnga zir tûrte hi puan \hui 
zirlai 26 leh puan tah zirlai pakhat an ni a.
 Hawnna inkhâwm hi Pi Lalrinpuii, Kohhran 
Hmeichhe Inkhâwmpui Lian Vice Chairman-
in kaihruaiin, Treasurer Pi Lalsangluaii'n 
inhmêlhriattîrna hun a hmang a, R. Lalrinpuii, 
Women Centre Superintendent-in Hostel dân 
leh inkaihhruainate a sawi a, zirlai lût tharte 
lawmna leh fuihna Pi Lalrinkimi, Chairman, 
Inkhâwmpui Lianin a sawi bawk.

 Women Centre hi Mizoram Presbyterian 
Kohhran Hmeichhe Project pawimawh tak a 
ni a. Hmeichhe dinhmun harsa leh khawsakna 
lama \anpui ngaite chawikânna atâna din 
a ni a. Kum 2016 a\ang khân puan \hui zirna 
\an a ni a, tûnah hian mi 180-in puan \hui an 
zir chhuak tawh a. Kum 2017 a\angin puan 
tah zirna tih belh a ni a, mi 18-in puan tah 
hlawhtling takin an lo zir chhuak tawh a ni. 
Women Centre-a zir chhuak eng emaw zât 
hi mahni kea dingin chhungkaw ei bêl ber an 
ni ve mek a, mi dang zirtîr chhâwnga dâwr 
siam te pawh an awm a, mi hnuaia puan 
\hui leh puan taha thawk mêk \hahnem tak an 
awm bawk.

SYNOD INFORMATION & PUBLICITY (SYNFO)
REALITY PROGRAMME & KRISTIAN FILM INSIAMSIAK

 Synod Information & Publicity (Synfo) chuan 
Covid-19 avânga Reality Show buatsaih a theih tâk 
loh avângin Reality Programme leh Kristian Film 
Insiamsiak a buatsaih dâwn a. Hetiang hi hriat tûr 
\ûlte chu a ni:

Tel thei chin:
1. Mizoram Presbyterian Kohhran hnuaia 
Kohhran zawng zawngte (Kohhran pakhat a\angin 
Programme/Film pakhat).
2. He intihsiaknaa tel tûrte leh a buaipuitute chu  
mahni Kohhran chhûnga mi (member) an ni tûr a ni. 

Thupui:
1. Reality Programme-ah hian Kristian inzirtîrna 
târ lang thei (Talk Show, Fakzai, Praise & Worship, 
Stage Drama, etc.) te a huam ang.
2. Film Insiamsiakah hian thupui thlan bîk a awm 
lo va, a hming ang hian Kristian Film a ni ngei tûr a 
ni.

A rei zâwng:
1.  Dârkâr 1:00 aiin a tâwi tûr a ni lo.
2.  Dârkâr 1:30 aiin a sei tûr a ni lo.

Tihlan loh tûr:
1.  Ruihhlo leh a kaihhnawih
2.  Mipat hmeichhiatna lam hawi
3.  Tharum thawhna nasa leh râpthlâk
4.  Naupang en atâna him lo tûr chi

Theh luh hun chhûng leh thil dang:
1.  March 20, 2021 thleng theh luh theih a ni.
2.  Synfo Office, Synod Office Annex Building, 
Mission Vêngah theh luh tûr a ni.
3.  Mpeg2/Mpeg4 file hmanga theh luh tûr a ni. 
DVD-a dah dâwn chuan data-a write tûr a ni.
4. Screen Resolution hi 16:9 tûr a ni ang.
5.  E-Mail hmanga theh luh theih a ni bawk a, 
teamsynfo@gmail.com-ah thawn mai tûr a ni.

Lâwmman:
 Reality Programme  Film
1.  ` 50,000/-  1.  ` 1,00,000/- 
2.  ` 30,000/-  2.  `    70,000/-
3.  ` 20,000/-  3.  `    60,000/-
4. A tel zawng zawng tân memento leh 
participation prize pêk an ni ang. 

Hriat tûr pawimawh:
1. Kan boruak a zirin sawrkâr-in SOP a buatsaih 
zawm ni se.
2. Mi dang kutchhuak (plagiarism) hman phal a 
ni lo va, Music hman a nih pawhin Copyright awm 
lo, Original score hman tûr a ni.

CENTRAL KOHHRAN HMEICHHE 
INKHÂWMPUI LIAN 2021

 Mizoram Presbyterian Kohhran Hmeichhe 
Inkhâwmpui Lian vawi 49-na chu March 10-11, 
2021 hian Khatla Kohhran Biak Inah neih a ni 
dâwn ta.
 Kohhran Hmeichhe Inkhâwmpui Lian 
vawi 49-na hi a tirah 
chuan East Lungdâr-a 
neih tûra ruahman a 
ni a. Amaherawhchu, 
beisei loh tak leh kan 
hriat tlân vek angin 
hripui lêng avângin 
Kohhran Hmeichhia 
Central Committee 
chuan 'Inkhâwmpui 
Lian chu engtia kalpui zui zêl tûr nge' tih Synod 
Executive Committee (SEC)-ah a thlen ta a. 
SEC chuan a hun leh hmun ngaia Inkhâwmpui 
Lian neih chu remchâng lo va hriain, chumiin 
a nghawng leh rêl fel ngai te rêla bawhzui tûrin 
Central Kohhran Hmeichhe Committee kutah a 
hlân lêt ve leh a.
 Kohhran Hmeichhia Central Committee 
pawhin Inkhâwmpui Lian neih lohvin nghawng 
thui tak a neih theih dâwn avângin uluk taka an 
ngaihtuah hnuah 'Inkhâwmpui Lian hi khawpui 
chhûngah mi tlêm zâwkin hman nise, a hun 
atân pawh 11.3.2021 (Ningani) ni se' tiin a rêl 
a. Chutiang chu a nih tâk avângin Inkhâwmpui 
Lian hun hman dân tûr duan lâwk hrang hrangte 
pawh tihdanglam a ngai ta vek bawk a ni.
 Central Committee chuan a rorêl 
bawhzuiin Kohhran Hmeichhe Inkhâwmpui 
Lian vawi 49-na neihna hmun atân chuan 
Khatla Kohhran Biak In a ruat ta a. A hun atân 
pawh March 10-11, 2021 niin thupui atân 'I 
chatuan hmun tûr khawiah nge?' (Mt 7:21) tih 
chu thlan a ni bawk.
 Hri lêng avânga inkaihhruaina hrang hrang 
zawm tûr a tam avângin he Inkhâwmpui Lian-
ah pawh hian Mizoram chhûnga Pastor Bial tin 
a\angin aiawh mi pakhat zêl intirh tûr a ni a. 
Chutiang a nih avâng chuan Palai tûrte pawh 
ni 10.3.2021 (Nilaini) chawhnu dâr 1:00 - 5:00 
inkârah Inkhâwmpui neihna hmun tûr Khatla 
Kohhran Biak In thleng hman tûra beisei an ni 
a. He mi chhûng hian RAgT test leh Registration 
tih tûra ruahman a ni bawk.
 Inkhâwmpui palaite hi Kohhran hall-ah 
riah a ngaih dâwn avângin puanthuah ken a 
ngai dâwn a. Palaite hi RAgT test hnuah chuan 
Inkhâwmpuina hmun Biak In Compound pâwn 
lamah chhuah a remchâng tawh dâwn lo va; 
chuvângin, palaite chu mahni mamawh chu 
inkeng kim nghâl tûra beisei an ni.
 Inkhâwmpuina hmunah hian Kristian 
Chhûngkaw Golden Jubilee puala buatsaih 
Souvenir bu te, tarmawi (Memento), Fridge 
Magnet, Mug etc. te zawrh chhuah a ni dâwn 
a. A duh tân mahni Bial leh Kohhran ta tûr chah 
theih a ni dâwn bawk a ni.

www.mizoramsynod.org


